REGLEMENT VIR SINODALE GETUIENISKOMMISSIE (SGK)
1. NAAM

Die Sinodale Getuieniskommissie (SGK)

2. SAMESTELLING

Die SGK bestaan uit veertien (14) lede wat soos volg saamgestel word:

· Tien (10)  lede deur die Sinode benoem.

· Twee (2) lede deur die Sinodale Kommissie vir Vrouedlidmate benoem.

· Die dosent in Sendingwetenskap van die Fakulteit Teologie (UV).

· Die Predikant in Sinodale Diens (deeltyds of voltyds) met opdrag Getuienis.

· Kundige lede kan in adviserende hoedanigheid gekoöpteer word.

3. KONSTITUERING EN VERGADERINGS

3.1. Die SGK konstitueer na die Sinode.

3.2. Die SGK verkies ‘n Uitvoerende Komitee (UK) wat bestaan uit ‘n voorsitter, ‘n ondervoorsitter en een lid.  Die Uitvoerende Komitee kan, waar nodig, twee kundiges in adviserende hoedanigheid in die Uitvoerende Komitee benoem.

3.3. Die SGK benoem subkommissies soos nodig.

3.4. Die SGK vergader ten minste een maal per jaar.

4.  OPDRAG

Die Sinodale Getuieniskommissie:

4.1 Behartig die sending/getuienis in ooreenstemming met die Skrif, die Formuliere van Enigheid, die toepaslike artikels van Die Kerkorde en besluite van die Sinode van die NG Kerk in die OVS as ‘n omvattende Woordbediening binne die kerkverband.  Dit geskied langs die kanale van verkondiging, gemeenskap, diens en aanbidding.

4.2 Voer die opdragte van die Sinode uit en lewer daaroor verslag aan die volgende Sinode.

4.3 Adviseer die Sinode ivm die benadering wat gevolg moet word tov die getuienisroeping van die kerk.

4.4 Beplan, begelei, koördineer en behartig die sending/getuieniswerksaamhede in die sendingvelde waarvoor die kerkverband histories verantwoordelikheid geneem het, asook enige nuwe getuieniswerksaamheid waarvoor die kerkverband verantwoordelikheid mag neem.

4.5 Dien as amptelike skakelliggaam tussen die NGK in die OVS en die ander kerke van die NG Kerk-familie tov die gemeenskaplike werksaamhede van die kerke en bevorder so die gesamentlike getuienis en eenheid binne die NG Kerk-familie.

4.6 Dien as amptelike skakelliggaam tussen die NG Kerk in die OVS en kerke en of sendingorganisasies met wie gesamentlike sendingwerk/getuieniswerk onderneem word.

4.7 Bemiddel in terme van Die Kerkorde van die NG Kerk in die OVS Artikel 53 en sy Besluite by Artikel 53 met alle samewerkingsooreenkomste wat gemaak word, hersien of herroep word en sorg dat die betrokke kerkvergadering (Ring of Sinode) dit goedkeur.

4.8 Lewer dmv studie, beplanning, inligting, koördinasie en begeleiding ‘n bydrae tot die uitbou van getuienisbetrokkenheid van gemeentes en ringe, veral ook by die sendingwerk/getuieniswerk van die kerkverband.

4.9 Neem verantwoordelikheid vir die beheer en administrasie van alle sending/getuienisfondse en sending/getuienisbates asook die sending/getuienisbegroting van die Sinode.

4.10 Neem verantwoordelikheid vir die diensverhoudinge met alle personeel in diens van die SGK asook die pastorale versorging van personeel en hul gesinne.

4.11  Verteenwoordig die NG Kerk in die OVS in:

· Die Algemene Sinodale Kommissie vir Getuienis (ASKG) en die Algemene Kommissie vir Getuienisaksie(AKGA).

· Die Christelike Lektuurfonds (CLF).

· Die Kuratorium van die NGKA.

· Gesamentlike getuieniskommissies soos die Gesamentlike Lesotho Kommissie, die Missie Japan Kommissie, ens.

